MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 19
L-Erbgħa, 21 ta’ April 2010

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:02 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo; l-Onor. Helena Dalli;  l-Onor. Tonio Fenech (Ministru tal-Finanzi, l-Ekonomija u Investiment); l-Onor. Austin Gatt (Ministru għall-Infrastruttura, Trasport u Komunikazzjoni); l-Onor. Alfred Sant; u l-Onor. Philip Mifsud kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 18 li saret fit-23 ta’ Marzu, 2010 ġew konfermati. 

DISKUSSJONI DWAR IR-RAPPORT INTITOLAT “MALTA SHIPYARDS – INVESTIGATION INTO THE FINANCIAL LOSS ON THE FHT PROJECTS” (Kont.)

Il-Kumitat stieden lis-Sur Anthony Mifsud, Awditur Ġenerali,  flimkien mas-Sinjura Vanessa Tonna, Assistent Awditur Ġenerali,  sabiex jieħdu parti fil-Kumitat.

Is-Sur John Zarb, is-Sur Joseph Muscat, is-Sur Michel Ganado, Ms. Anna Anastasi u s-Sur Ryan Sciberras, kollha uffiċjali ta’ PricewaterhouseCoopers, ħadu sehem fil-Kumitat fejn sarulhom xi mistoqsijiet dwar ir-rapport imsemmi. 

Bil-permess tal-Kumitat l-Onor. Austin Gatt qiegħed fuq il-Mejda tal-Kumitat:
Ittra datata 18 ta’ Diċembru 2007 mibgħuta minnu lis-Sur John Cassar White, Chairman, Malta Shipyards Co. Ltd, dwar il-“Financial Situation of Malta Shipyards & the Fairmount projects”;
Kopja tal-minuti tal-laqgħa numru 38 tal-bord tad-diretturi tal-Malta Shipyards Ltd li saret fil-5 ta’ Mejju 2008; 

Kopja tal-minuti tal-laqgħa numru 39 tal-bord tad-diretturi tal-Malta Shipyards Ltd li saret fit-23 ta’ Mejju 2008 u li jikkonfermaw il-minuti tal-laqgħa preċedenti flimkien mal-addendum; u

Lista ta’ figuri li turi l-profit and loss tal-Malta Drydocks u l-Malta Shipyards fis-snin bejn l-1970 u l-2002.
L-Onor. Alfred Sant talab lill-uffiċjali ta’ PricewaterhouseCoopers jissottomettu lista li turi liema kienu l-gaps strateġiċi li ssollevaw huma waqt li kienu qed jagħmlu l-investigazzjoni tagħhom.  
L-Onor. Alfred Sant talab ukoll lill-uffiċjali ta’ PricewaterhouseCoopers sabiex jikkomunikaw lill-Kumitat liema mis-subcontracts ma kenux kkwotati f’euros.  
Meta l-Onor. Alfred Sant talab lill-uffiċjali ta’ PricewaterhouseCoopers jgħidu min iffirma l-kuntratt min-naħa ta’ Fairmount, l-Onor. Austin Gatt qajjem point of order u talab ruling dwar ir-rilevanza ta’ din l-informazzjoni għat-terms of reference li kellhom PricewaterhouseCoopers fid-drawing up tar-rapport. 
Fir-ruling li ta, iċ-Chairman qal li l-informazzjoni mitluba ma kenitx out of order għaliex f’dak l-istadju kienu qegħdin jiġu ffissati l-parametri li ħadem fuqhom min għamel ir-rapport.  

Għall-mistoqsija taċ-Chairman lill-Onor. Tonio Fenech dwar jekk hemmx oġġezzjoni sabiex titqiegħed fuq il-Mejda tal-Kumitat kopja tal-kuntratt tal-Fjord u l-Fjell, l-Onor. Fenech qal li f’dak l-istadju ma setax jikkonferma għaliex l-ewwel ried jara jekk hemmx xi confidentiality clauses li jipprekludu milli jsir dan.

L-Onor. Alfred Sant ippreżenta liċ-Chairman żewġ dokumenti bil-lingwa Olandiża min-Netherlands Institute u talab li ssir traduzzjoni tagħhom bl-Ingliż.  

L-Onor. Austin Gatt oġġezzjona għal dan għax qal li huwa rrilevanti u talab liċ-Chairman jagħti ruling.  

Fir-ruling tiegħu ċ-Chairman qal li fiċ-ċirkostanzi, u minħabba ċerti punti li tqanqlu anke fl-aħħar tad-diskussjoni fejn ma ngħatatx spjegazzjoni ċara, jaħseb li huwa rilevanti.  Qal ukoll li jekk mit-traduzzjoni joħroġ li huwa rrilevanti allura mbagħad jirregola mod ieħor. 

Id-diskussjoni dwar dan ir-rapport kienet interrotta u baqgħet aġġornata.
Fit-8:56 p.m. iċ-Chairman aġġorna l-Kumitat għal nhar l-Erbgħa, 5 ta’ Mejju fis-7:00p.m. bl-istess aġenda.

